
 

 

БАРРАСИИ МАСЪАЛАҲОИ МУБРАМИ ТАКМИЛИ КИТОБҲОИ 

ДАРСӢ ДАР ШАРОИТИ ИСЛОҲОТИ СОҲАИ МАОРИФ 

 

Дар партави сиѐсати маорифпарварона ва дастуру ҳидоятҳои 

Асосгузори сулҳу ваҳдати миллӣ - Пешвои миллат, Президенти Ҷумҳурии 

Тоҷикистон муҳтарам Эмомалӣ Раҳмон ҷиҳати баланд бардоштани сифати 

таҳсилот, такмили мазмуну муҳтавои китобҳои дарсӣ ва таҳкими заминаҳои 

илмӣ-методии раванди таълим, 16 октябри соли 2026 дар Пажӯҳишгоҳи 

рушди маориф ба номи Абдураҳмони Ҷомии Академияи таҳсилоти 

Тоҷикистон семинари илмӣ-назариявӣ дар мавзуи «Масъалаҳои мубрами 

китобҳои дарсии муассисаҳои таҳсилоти миѐнаи умумӣ дар шароити 

ислоҳоти соҳаи маориф» баргузор гардид. Семинари мазкур бо ибтикори 

Пажӯҳишгоҳи рушди маориф ба номи Абдураҳмони Ҷомии Академияи 

таҳсилоти Тоҷикистон дар ҳамкорӣ бо Маркази ҷумҳуриявии таълимию 

методӣ ва Маркази таҳия, нашр ва муомилоти китобҳои дарсӣ, илмию 

методӣ ташкил шуд. Ҳадафи асосии семинар баррасии илмӣ ва методии 

масъалаҳои марбут ба таҳия, арзѐбӣ ва такмили китобҳои дарсӣ, муайян 

намудани роҳҳои баланд бардоштани сифати мазмуни онҳо ва таҳкими 

робитаи таҳқиқоти илмӣ бо амалияи таълим ба ҳисоб меравад. Чорабиниро 

директори Пажӯҳишгоҳи рушди маориф, номзади илмҳои техникӣ Ниѐзӣ 

Сироҷиддин бо сухани ифтитоҳӣ оғоз намуд. Қайд гардид, ки такмили 

мазмуну муҳтавои китобҳои дарсӣ яке аз самтҳои муҳимму афзалиятноки 

баланд бардоштани сифати таҳсилот дар шароити ислоҳоти соҳаи маориф ба 

шумор меравад. Дар ин замина, аз таъкидҳои пайвастаи Асосгузори сулҳу 

ваҳдати миллӣ-Пешвои миллат, Президенти Ҷумҳурии Тоҷикистон муҳтарам 

Эмомалӣ Раҳмон оид ба такмили сифати мазмуни китобҳои дарсӣ, мутобиқ 

намудани мазмуну муҳтавои онҳо ба талаботи замони муосир, стандартҳои 

ҷаҳонӣ ва инъикоси арзишҳои миллию таърихиро дар онҳо, ѐдовар гардид. 

Дар қисмати илмии семинар Каримзода Шавкат, номзади илмҳои педагогӣ-

директори Маркази ҷумҳуриявии таълимию методӣ, масъалаҳои марбут ба 

сифату мундариҷаи китобҳои дарсии насли нав ва талаботи таҳсилоти 

босалоҳиятро мавриди баррасӣ қарор дод. Имомназаров Давлатназар, 

муовини сардори раѐсати ташхис ва тақризи адабиѐти таълимии 

Пажӯҳишгоҳ, оид ба “Нақши ташхис ва арзѐбии илмии маводи китобҳои 

дарсӣ дар такмили мазмуни онҳо дар шароити ислоҳоти соҳа” маъруза 

намуд. Ҳамзамон, Маҳмудзода Ҳусайн-сармутахассиси Маркази таҳия, нашр 

ва муомилоти китобҳои дарсӣ, илмию методӣ “Хусусиятҳои забонӣ ва 

услубии китобҳои дарсӣ”-ро таҳлил намуда, Юнусзода Фариддун 

мутахассиси пешбари  бахши полиграфии Маркази мазкур, масъалаи 

“Аҳамияти беҳтар намудани сифати полиграфии китобҳои дарсӣ”-ро баррасӣ 

кард. Дар идома Амонӣ Салоҳуддин-номзади илмҳои педагогӣ, мудири 

шуъбаи коркард ва татбиқи технологияи инноватсионии таълими 

Пажӯҳишгоҳ, дар мавзуи “Нақши маводи таълимии китобҳои дарсии «Забони 

тоҷикӣ» дар рушди тафаккури интиқодии хонандагон” суханронӣ намуд. Дар 

муҳокимаҳо ба зарурати таъмини асоснокии илмӣ, пайдарҳамии мантиқии 

маводи таълимӣ, мувофиқати муҳтаво ба хусусиятҳои синнусолӣ ва 



маърифатии хонандагон, инчунин такмили равишҳои методии пешниҳоди 

маводи таълимӣ таваҷҷуҳ зоҳир гардид. Ҳамзамон, аҳаммияти ҳамкории 

муассисаҳои таҳсилоти умумӣ, илмӣ-таҳқиқотӣ ва таҳсилоти олии касбӣ дар 

самти омӯзиши масъалаҳои мубрами китобҳои дарсӣ, таҳияи пешниҳоди 

илмӣ-методӣ ва татбиқи натиҷаҳои таҳқиқот дар амалияи таълим таъкид 

карда шуд. Баргузории чунин ҳамоишҳои илмӣ-методӣ дар шароити 

ислоҳоти соҳаи маориф барои тақвияти ҳамкориҳои илмӣ, рушди таҳқиқоти 

соҳавӣ, такмили сифати адабиѐти таълимӣ ва таъмини самаранокии раванди 

таълиму тарбия аҳаммияти муҳим дорад 
 

 
 

 
 

 



 
 

 
 

 



 
 

 
 

 



 
 

 
 

 



 
 

 
 

 


